A universidade ¢ unha institu-
cion secular que, dende sempre e en
todas as sociedades, desenvolveu
unhas funcions bdsicas resultantes
dunha particular combinacion do cultu-
ral e ideoloxico, do social e economi-
co, dos roles educativos e cientificos.

Nos ultimos anos experimen-
tou cambios importantes que tiveron
que ver tanto coa slia propia estrutura
coma co seu funcionamento.

O proceso de converxencia
europea no que esta inmersa a educa-
cion superior formula novos retos
para a institucidén universitaria. A res-
posta que espera dela, non € simple-
mente un cambio nos métodos, nos
procedementos de ensino-aprendizaxe
ou na avaliacion. As transformacions
teflen mais que ver coas crenzas que
constitiien o nucleo da cultura univer-
sitaria dominante. Dous son os princi-
pios basicos que configuran o novo
Espazo Europeo de Educacion
Superior: a transparencia dos procesos
formativos e a transparencia nos dis-
tintos sistemas universitarios das
aprendizaxes adquiridas.

Neste contexto, o sistema uni-
versitario ten que aceptar e vaise bene-
ficiar dun marco de equilibrio e res-
pecto & diversidade cultural e 4 auto-
nomia dos sistemas nacionais, de
defensa da calidade docente e investi-
gadora das institucidons universitarias,
de aposta por uns plans de estudo que
faciliten a insercion profesional dos
graduados e graduadas. En todo caso,
a flexibilidade e a adaptabilidade seran
criterios obrigados para atinxir a debi-
da harmonia e homoxeneidade nun
marco diverso e dinamico. E tamén
necesario que o profesorado universi-
tario adquira un novo perfil profesio-
nal que lle permita responder axeitada-
mente aos novos retos e demandas.

Estas son os temas que, nesta
ocasion, ocuparon a atencion da XXIV
edicion do Seminario interuniversita-
rio de Teoria da Educacion, organiza-
do conxuntamente polo Instituto de
Ciencias da Educacién e a catedra de
Teoria e Historia da Educacion da
Universidade Politécnica de Valencia.

As reflexions procedentes
deste Seminario deron lugar & obra que

pasamos a comentar. A sta edicion
correu a cargo do vicerreitor de
Estudos e Converxencia Europea da
Universidade Politécnica de Valencia,
Vicent Esteban Chapapria. Artictlase
en torno a catro relatorios aos que se
debe engadir unha extensa presenta-
cion do editor, na que ademais de
expoiier a estrutura da obra, fai un per-
corrido amplo pola nova realidade do
ensino universitario.

No primeiro capitulo “El dise-
fio de titulaciones y programas ante la
convergencia europea”, os profesores
Gonzalo Jover Olmeda (Coord.),
Carolina Ferndndez-Salinero e Marta
Ruiz Corbella analizan os anteceden-
tes e 0 marco normativo que sustenta o
Espazo Europeo de Educacion
Superior, para centrarse nos dous eixes
da stia concrecion pedagodxica: o siste-
ma de créditos ECTS e o concepto de
competencia.

Inician o desenvolvemento
discursivo da sta exposicion facendo
un repaso polos antecedentes e o
marco normativo do EEES e recordan-
nos, nas primeiras lifias, que o novo
desefio da educacion superior mais que
unha reforma de plans de estudo,
supon unha nova proposta de universi-
dade que implica unha reconsideracion
global e responde as necesidades ¢ esi-
xencias da actual orde mundial.

A xeneralizacion do Sistema
Europeo de Transferencia de Créditos
(ECTS) constitue un dos piares do pro-
ceso de converxencia dos programas

europeos de educacion superior. A
adaptacion ao esquema temporal do
ECTS e as suas implicacions na rede-
finicion da oferta académica ocupan
un amplo espazo neste capitulo e dan
paso ao desefio de programas baseados
en competencias. Neste punto, os auto-
res realizan unha extensa aproxima-
cion ao concepto de competencia e
unha proposta de clasificacion. Tras
esta analise conceptual, perfilan
alglins elementos do desefio de progra-
mas de formacion competencial no
marco do EEES, tendo en conta que
debe ser un proxecto de actuacion no
que, a partir das necesidades detecta-
das, se efectlie unha prevision sistema-
tica de obxectivos en termos de com-
petencias, se definan estratexias, se
seleccionen os medios e recursos nece-
sarios e se especifiquen os criterios de
avaliacion.

“El cambio de cultura docente
en la Universidad ante el espacio euro-
peo de educacién superior” € o titulo
do segundo capitulo, elaborado polas
profesoras Amparo Fernandez March,
Begofia Gros e Teresa Romaiia Blay,
baixo a coordinacion do profesor
Bernardo Martinez Mut.

A cultura docente, como con-
xunto de conviccions compartidas por
profesores e directivos e, mesmo,
polos alumnos, estd sometida as pre-
sions que a adaptacion a4 Converxencia
Europea formula 4 institucion univer-
sitaria. Por iso, a resposta non pode ser
un simple cambio nos métodos e pro-

Revista Galega do Ensino — Ano 14 — Nim. 48 — Marzo 2006



cedementos de ensino-aprendizaxe e
avaliacion, senon que debe afondar ata
as crenzas que constituen o nucleo da
cultura dominante na sociedade.

Nun extenso apartado inicial
expoéfiense as cuestions fundamentais
relacionadas coa cultura das organiza-
cions e, mais concretamente da accion
educativa nas organizacidns, que
posue como caracteristicas mais
importantes a intencionalidade, a refe-
rencia a un patron, a sua adecuacion as
dispofiibilidades dos suxeitos e a pre-
tension de normalizar os procesos.

O seguinte apartado ten como
centro de reflexion a cultura docente e
o cambio ante a converxencia euro-
pea. O proceso de Bolofia, co que se
inicia dende as institucions universita-
rias a resposta aos cambios importan-
tes que estd a experimentar o ambito
global da educacién superior en
Europa, continua o seu desenvolve-
mento. Actualmente, son numerosas
as iniciativas desenvolvidas polas uni-
versidades europeas coas que se per-
segue un obxectivo comun, a harmo-
nizacion dos seus sistemas de educa-
cion superior.

Os novos roles do profesor é o
tema que ocupa o ultimo punto desta
contribucién. A diverxencia entre o rol
tradicional do profesor, coas suas fun-
cions habituais de estudo, preparacion
e imparticion dun programa e as novas
funcions que parecen requirir as novas
metodoloxias docentes, centradas na
aprendizaxe do alumno ¢ un dos cam-

bios que leva de seu o contexto da con-
verxencia europea € a progresiva
implantacion dos ECTS, que valoran
un enfoque docente moito mais centra-
do na aprendizaxe dos estudantes.

O terceiro capitulo titulado
“Los valores de la educacion en el
espacio europeo de educacidon supe-
rior” ten como propodsito destacar
alglins trazos caracteristicos do ser
europeo, para enmarcar axeitadamente
os valores que se propoiien no EEES.
Os seus autores, os profesores Juan
Escamez Sanchez (Coord.), Pedro
Ortega Ruiz e Miguel Martines Martin
analizan, por un lado, a existencia ou
non dun espazo social e cultural
comun aos pobos de Europa e, por
outro, a existencia ou non duns valores
compartidos, propios dos cidadans
deses pobos.

As diversas Declaracions ofi-
ciais que foron conformando o EEES
(A Sorbona, Bolona, Praga, Berlin)
incidiron repetidamente na vontade de
potenciar unha Europa do cofiecemen-
to, de acordo coas tendencias predomi-
nantes nos paises mais avanzados
socialmente, nos que a extension e
calidade da educacion superior son
factores decisivos no incremento da
calidade de vida dos cidadans.

Neses documentos, os obxec-
tivos que enmarcan as propostas que
formulan a conveniencia da constru-
cion do EEES afirman a vontade de
avanzar cara a unha Europa plural,
interesada na produtividade, no cultivo

do esforzo, xa sexa no mundo do tra-
ballo, como na da formacion e a crea-
cién cultural, artistica e cientifica ou
no do desenvolvemento tecnoloxico e,
4 vez, interesada en alcanzar niveis
progresivos de inclusion social e de
respecto ao singular e diferente. Son
obxectivos relacionados coa aprendi-
zaxe de contidos informativos e proce-
dementais e, tamén, con actitudes e
valores asociados 4 profesionalidade, &
busca da verdade, ao sentido critico, a
responsabilidade, 4 cidadania activa,
ao respecto e 4 inclusion social. A pro-
posta dos autores avoga por un mode-
lo de formacion que lles permita apre-
ciar aos estudantes os anteriores valo-
res como tales, denunciar a sia ausen-
cia ou a presenza de contravalores e,
sobre todo, que lles permita construir
sistemas propios de valores singulares
de forma auténoma e dialoxica.

Por ultimo, sinalan que o
EEES, no que as universidades euro-
peas estan implicadas, ¢ unha boa
oportunidade para a renovacion peda-
goxica e a definicion de proxectos
educativos e tamén para a analise e
proposicion de integracion de valores
na formacion universitaria.

O cuarto e ultimo capitulo
“Las competencias en la Secundaria y
su incidencia en el acceso a la
Universidad”, realizado polos profeso-
res Jaume Sarramona (Coord.), Emilia
Dominguez, Juana Noguera e Gonzalo
Vazquez formula, como punto de par-
tida, o concepto de competencia. A

partir de ai, sinalan que os profesionais
da educacion tefien un papel prioritario
no proceso de definicion e identifica-
cion das competencias, sexan estas
basicas, claves ou profesionais, tarefa,
4 que parece razoable que se sumen
outros sectores da sociedade.

Agora ben, a natureza das
competencias implica cambios peda-
goxicos e didacticos que requiren a
programacion do curriculo por compe-
tencias en todos os niveis educativos.

Os estudos promovidos en
todas as universidades europeas no
contexto do EEES, estruturando os
novos plans de estudos por competen-
cias xerais e especificas han de ser un
eixe orientativo para vincular as com-
petencias dun e doutro tipo da educa-
cion secundaria que deben completar
cos propios deste nivel. Traballar por
competencias significa ter en conta os
principios da pedagoxia activa que
centra a atencion no suxeito. Ser com-
petente é mais que ser habil ou exper-
to; € ser, cada vez mais, capaz de par-
ticipar eficazmente e de forma respon-
sable na vida social, utilizando todos
os recursos e resortes aprendidos e
desenvolvidos ao longo da vida.

No seguinte apartado, os auto-
res describen, xunto ao caso portu-
gués, o proxecto PISA, un exemplo
paradigmatico de avaliacion interna-
cional baseandose en competencias.
Deseguido formulanse os problemas
da formacion das competencias nas
entradas e saidas da universidade.

O exame da situacion actual-
retrospectiva realizado ata este
momento do estudo deixa paso, como
ultimo punto, a unha ollada prospecti-
va sobre as competencias no marco do
EEES.

A presente publicacion consti-
tie un exemplo de colaboracion de
diferentes expertos do mundo univer-
sitario, que coas suas achegas vefien a
clarificar, unha vez mais, o panorama

actual da universidade. E 0 momento
non podia ser mais axeitado para tratar
estas cuestions. Daquela non podemos
mais que congratularnos con esta ini-
ciativa que, sen dubida, responde as
expectativas dos profesionais da uni-
versidade e daquelas persoas interesa-
das en que a educacion superior garan-
ta as necesidades e demandas da socie-
dade do século XXI en que ha de
desenvolverse.

Ana M* Porto Castro
Universidade de Santiago de Compostela

